2024ko irailaren 16a

JANTOKIKO ARAUDI BERRIA

Jantokia ikastolako zerbitzua izanik, ikastolako arauak beteko ditugu:

Jantokian ere EUSKARAZ hitz egingo dugu.

Jantokiko langileak arduratuko dira ordenaz eta funtzionamendu egokiaz. Beraz,
guztiok ERRESPETATU behar ditugu, eta eurek hartutako erabakiak onartu behar
dira.

Bazkalorduan eserita egongo gara, lekuz aldatu eta istilurik sortu gabe.

Arazoren bat dugunean, bertako arduradunarengana  joko dugu arazoa
konpontzeko.

Ikasleen Eskubideen eta Betebeharren Araudian jasoa dagoen modura, ikasleek
ezingo dute garai horretan (12:00-14:30 edo 14:15-15:15) ikastolako eremutik
atera, beti ere gurasoek baimenduta ez bada. Baimen hori idatziz adierazi behar da;

beti ikaslea atera aurretik (14. artikulua, 3. puntua). Baimen inprimakia, Alexiako

galeriatan edo Haurtzaro lkastolako webgunean aurki dezakezue edo idazkaritzan
eskatu. Bete ondoren idazkaritzara helarazi beharko da.

Ikasleak irteteko baimenik ez duen kasuan, gurasoa ez den beste norbait ikaslearen
bila etorriko balitz, aurrez abisatu behar da arduradunak jakin dezan; idazkaritzan
horren berri eman beharko da, edo begiraleari ahoz adieraztea ere nahikoa izango
da.
Jantokiko ohiko erabiltzaile direnak, egunen batean baja ematen badute, egun
horretan ez dira jantokiko hezitzaileen zaintzapean eta ardurapean egongo.
Ikastolak antolatzen ez dituen, eguerdiko eskolaz kanpoko ekintzetara garaiz
joateko ardura ikaslearen familiarena izango da, eta jantokiko arduradunari
jakinarazi behar zaio saio hauen ordutegia zein den.
Etxetik ekartzen dituzten jostailuak:

O Haur Hezkuntzako ikasleek etxetik ekartzen dituzten jostailuak gelan utziko

dituzte; kasu bereziren batean jantokira eramanez gero, apal batean jasoko

dira ikastolara itzuli bitartean; jantokian bertako jostailuekin jolastuko gara.




O Lehen Hezkuntzan: baloiak gelan utziko dira. Beste jostailuak (txapak, zibotak...)
jangelara eraman daitezke bazkal ondoren jolasteko, baina horien zaintzaren
ardura ikaslearena izango da.

Arduraduna

e Jantokiko arduradun orokorra Maritxu Loperena da. Horrez gain, maila bakoitzak
eta, handiagoen kasuan, ziklo bakoitzak, arduradun finko bat du.

e Gurasoek edozein zalantza izanez gero, haurraren arduradunarekin zuzenean
harremanetan jartzeko aukera izango dute. Honetarako ikastolako idazkaritzara
deitu eta abisua utzi behar da. Ondoren arduraduna zuekin harremanetan jarriko da.

e |dazkaritza 13:00etatik 14:30etara itxita dagoenez, larrialdiren bat suertatuz gero
bakarrik deitu zenbaki honetara: 692 730 199 (Maritxu).

Gurasoei informazio idatzia

Jantokiko ikasleen gurasoek txosten idatzia jasoko dute jantokiko informazioarekin.

e Haur Hezkuntza:
o HH3:
m Egokitzapen garaian, astean behin.
m Ondoren, hilabete bukaeran.
o HH4 eta HH5:
m Urritik hasita, hilabetean behin.

e Lehen Hezkuntza eta Bigarren Hezkuntza:
o Hiruhilekoaren bukaeran eskola txostenarekin batera.

Autonomia, osasun eta elikadura ohiturak

e Bazkaldu aurretik eskuak garbitu behar dira; HHn eta LHn arduradunaren ardurapean
egingo dute; DBHn, berriz, ikaslearen esku gelditzen da hau egitea.
e lkasleari jateko tresnak modu egokian erabiltzea eskatuko zaio; Haur Hezkuntzan

helduaren laguntzarekin egingo dute, bere kabuz erabiltzeko gai diren arte.

e Janari bakoitzetik gutxieneko bat jatea eskatzen da; HHn eta jantokira hasi berriak
diren ikasleekin malgutasunez jokatzen da.

® Janaria mahai gainera eta lurrera bota gabe jan behar da.




Jantokian hortzak garbitzeko prozedura

Bazkaldu ondoren hortzak garbitzeko aukera izango dute.
Horretarako:

e Hortzak garbitzeko tresnak, hortzetako eskuila eta pasta, nezeser batean ekarri,
bertan izena jarrita.
e Hortzetako eskuilen higienearen mantenua ikaslearen eta familiaren esku dago.

Oharrak:
Haur Hezkuntzan:

e Siesta egiten duten HH3ko ikasleek ezin izango dituzte hortzak garbitu.

e HHko haurrek, eguerdietako eskolaz kanpoko ekintzetan parte hartzen badute eta
saioak 13:30ak baino lehenago hasten badira, egun horietan ez dituzte hortzak
garbituko.

e Jantokiko begiraleak arduratuko dira haurrei laguntzeaz.

e Hilabeteko azken asteburuko eskola-egunean, etxera eramango dute nezeserra,
eskuila garbitzeko. Familia arduratuko da, berriz ere, aste hasieran ikastolara
ekartzeaz.

Lehen Hezkuntzan:
e Haurreilaguntzeaz jantokiko begiralea arduratuko bada ere, haurraren esku gelditzen
da tresnen erabilera.
e Hilabeteko azken asteburuko eskola-egunean, etxera eramango dute nezeserra,
eskuila garbitzeko. Familia arduratuko da, berriz ere, aste hasieran ikastolara
ekartzeaz.

Derrigorrezko Bigarren Hezkuntza:
e l|kaslearen esku dago hortzak garbitzea.
e Hortzetako eskuila nezeser batean gordeko dute ikasleek. Beraz, bakoitzak bere

tresnak ekarriko ditu eta bera arduratuko da garbitasunaz.




Jantokiko altak eta bajak

Aurrez izena emandako ikasleek erabili ahal izango dute jantokiko zerbitzua.
Ikasturte hasieran urte osoko aurreikuspena egin behar da.
7 eguneko aurrerapenarekin eman behar da alta edo baja, eta azken hauek
deskontatu egingo dira.
Azken 7 egunen barruan ezohiko egoeretan kuotaren %50a kobratuko da. Ezohiko
egoerak ondorengoak izanik (ez bada abisatzen %100a kobratuko da):

O Gaixotasuna (ikaslea).

O Lan gorabeherak (guraso-tutoreak).
Egun berezietako gure antolaketarako ezinbestekoa da gai honi arreta berezi jartzea.
Egun horietarako prozedura zein izango den buletinaren bitartez jakinaraziko da.
Ikaslea egunen batean ez bada etorriko, BETI ABISATU behar da; kontuan
izan ikastolaren ardurapean dagoela ikaslea garai horretan eta arduraduna ikaslea

ezin aurkiturik ibil daitekeela.
Administrazioaren beharrengatik hilabete bukaerako azken 2 egunak hurrengo

ordainagirian kobratzen dira, ekainean izan ezik.




